КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республикалӧн вӧр овмӧс канму учреждениеясса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2008 во кӧч тӧлысь 16 лунся 251 №-а шуӧмӧ 

вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республикалӧн вӧр овмӧс канму учреждениеясса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2008 во кӧч тӧлысь 16 лунся 251 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн

Юрнуӧдысьӧс Медводдза вежысь 


          
               Л. Максимова

Сыктывкар 

2017 вося вӧльгым тӧлысь 9 лун 

592 №

Коми Республикаса Веськӧдлан котырлӧн 

2017 во вӧльгым тӧлысь 9 лунся 592 №-а шуӧм дорӧ

СОДТӦД
“Коми Республикалӧн вӧр овмӧс канму учреждениеясса уджалысьяслы уджысь мынтысьӧм йылысь” Коми Республикаса Веськӧдлан котырлӧн 

2008 во кӧч тӧлысь 16 лунся 251 №-а шуӧмӧ пыртӧм
ВЕЖСЬӦМЪЯС
“Коми Республикалӧн вӧр овмӧс канму учреждениеясса уджалысьяслы уджысь мынтысьӧм йылысь” Коми Республикаса Веськӧдлан котырлӧн 2008 во кӧч тӧлысь 16 лунся 251 №-а шуӧмын:
Коми Республикалӧн вӧр овмӧс канму учреждениеясса уджалысьяслы ышӧдан сяма мынтӧмъясын, мый вынсьӧдӧма шуӧмӧн         (4 №-а содтӧд):

3 пункт гижны тадзи:
“3. Уджалан стажӧ, мый сетӧ инӧд Коми Республикалӧн вӧр овмӧс канму учреждениеясса уджалысьяслы уна вося уджысь чина оклад, оклад, тариф ставка дорӧ быдтӧлысся содтӧд босьтӧм вылӧ, мый урчитӧма тайӧ содтӧдлӧн 1 пунктса 3 пунктулӧн, пыртӧны татшӧм кадколастъяс:
став котыртан-инӧда формаа да эмбур сикаса вӧр овмӧс да вӧр промышленносьт предприятиеясын, учреждениеясын да организацияясын уджалан кадколаст;

федеральнӧй канму гражданскӧй службаса, Коми Республикаса канму гражданскӧй службаса, Коми Республикаын муниципальнӧй службаса чинъясын уджалан кадколаст;

гражданалӧн военнӧй служба кадколаст сэк, кор военнӧй служба вылысь мунан лун да удж вылӧ босьтан лун костын коставлӧмыс эз вевтырт ӧти во, а мӧд канму мутасын боевӧй тышъясса ветеранъяслы, ветеранъяслы, кодъяс виччысьтӧм положение условиеясын да вооружённӧй конфликт дырйи збыльмӧдісны военнӧй служба, да гражданалы, кодъяслӧн военнӧй службалӧн ӧтувъя кадыс льготнӧя арталӧмын лоӧ 25 во да унджык, - коставлан кад вылӧ видзӧдтӧг.

Медшӧр документӧн, медым урчитны уджалан стаж, мый сетӧ инӧд Коми Республикалӧн вӧр овмӧс канму учреждениеясса уджалысьяслы уна вося уджысь чина оклад, оклад, тариф ставка дорӧ быдтӧлысся содтӧд босьтӧм вылӧ, лоӧ удж небӧг. Содтӧд документ пыдди сетӧны военнӧй билет, справкаяс да лӧсялана органъяслысь, организацияяслысь мукӧд документ, кутшӧмъяс эскӧдӧны канму гражданскӧй (муниципальнӧй) службаын стаж, военнӧй служба кадколаст, а сідзжӧ тӧдмӧгъяс, мыйяс лоӧны тӧдчанаӧн уна вося уджысь чина оклад, оклад, тариф ставка дорӧ быдтӧлысся содтӧд босьтӧм вылӧ инӧд либӧ сылысь мында урчитігӧн, кутшӧмъясӧс эскӧдӧма юрнуӧдысьлӧн кырымпасӧн да печатьӧн (эм кӧ).”.

